
10 TPETCEJIATEJIOT HA COBPAHHMETO HA
PEIIYBJIMKA CEBEPHA MAKEJIOHHJA

CKOIJE

Bp3 ocHoBa Ha uneHot 91, anuneja 2 ox Ycrasot Ha Peny6nuka CeepHa Makesjonuja u
wnen 132,137 u 170 op [lenosuukot Ha Cobpanueto Ha Peny6ika Makenonuja, Bragara
Ha Peny6nuka Cesepna Makeponuja Bu nogxecysa Ilpeasor - 3akoH 3a MIIaJIMHCKU
I0AATOK, 10 CKpaTeHa MOCTanKa, LITo IO yTBPAM Ha CeIHULIaTa, OfipykaHa Ha 12 HoeMBpH
2019 roguHa.

3a npercraBHuuy Ha Biajara Ha Penybnuka Cesepna Makezionnja Bo CobpaHueto ce
onpefienenu Muna IlapoBcka, MMHMCTep 3a TPyA W COLMjajiHa MONUTHKA U Touyn
BajpaxTap, 3aMeHMK Ha MUHHUCTEPOT 3a TPY/ ¥ COLMjasIHa MOTUTHKA, & 33 NOBEPEeHULN
Josana TpeHdYeBcKa, ApJKaBeH ceKpeTap BO MMHMCTEPCTBOTO 3a TPYA M COLHjaHa
nonuTuka ¥ Mupjanka AnekceBcKa, PaKOBOAMTEN HA CEKTOp BO MMHMCTEpPCTBOTO 3a
TPYZ U COLMjasTHa MOJTUTHKA.

CEBEPHA




 
ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Северна Македонија се спроведуваат активни програми и мерки за  вработување преку Оперативниот план за активни програми и мерки за  вработување. Во Оперативниот план е предвидено учеството на младите лица   до 29 години да изнесува  најмалку 30%. 
И покрај тоа, според Анкетата на работна сила и понатаму стапката на невработеноста на младите на возраст од 15 до 29 години  е висока  и изнесува 28,3% во вториот квартал од 2019 година. Во однос на структурата на невработени лица според податоци на Агенцијата за вработување на Република Северна Македонија, учество на младите лица  во вкупно невработените  лица со средно образование  изнесува 24,34%. 

 
Покај тоа, мадите лица по завршување на образованието најчесто  го продолжуваат своето образование или пак заминуваат надвор од државата, поради што работодавачите се соочуваат со проблем на обезбедување на работна сила со средно стручно образование.  

 
Ваквата состојба ја наметнува потребата од преземање на соодветни мерки за стимулирање на младите лица за запишување во средните стручни училишта  и обезбедување на посоодветни приходи при нивно вработување по завршување на средното и високото образование. 

Со цел да се стимулира запишување во средни стручни училишта и поттикнување на вработување после завршување на средното образование, се наметна потребата од законско регулирање на мерка за обезбедување на додаток на младите лица до 23 години кои ќе се вработат или се вработени претежно во производните области, со што  ќе се обезбеди  младински додаток  во определен износ на средства  од сметка на Буџетот на Агенцијата за вработување на Република Северна Македонија  на сметка на младото лице осигуреникот ( работник). 
II. ЦЕЛИ, НАЧЕЛА И ОСНОВНИ РЕШЕНИЈА 
Целта на законот за младински додаток е поттикнување на вработување на младите лица за вработување во дејностите  на производството  по завршување на средното образование, со што ќе се допринесе до подобрување на нивниот животен стандард  со работа и задоволување на потребите на работодавачите со соодветно квалификувана работна сила.  

Предложените законски решенија создаваат правна рамка за исплата на определен износ на младински додаток, кога младо лице до 23 години ќе заснова работен однос во дејностите  од  производството. Законот ќе придонесе за подобрување на севкупните економски односи, ќе го поттикне економскиот раст на економијата, а со тоа ќе се придонесе за зголемен вкупен економски раст и развој во Република Северна Македонија. Со предлог законот на системски начин се регулира начинот на добивање на младински додаток. Истовремено начинот на обезбедување на младинскиот додаток е   транспарентен, јасен, прецизен, едноставен и единствен за сите кои ги исполнуваат предвидените услови. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ-ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Исплатата на младинскиот додаток ќе има позитивно влијание на вкупната економија, зголемување на вработеноста на младите лица, обезбедување на работна сила со најмалку средно образование согласно потребите на работодавачите од производните дејности. На подолг рок, подобреното деловно работење ќе предизвика и поголем економски раст и развој на Република Северна Македонија.

IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Финансиските средства за исплата на младинскиот додаток  ќе се обезбедат од Агенцијата за вработување на Република Северна Македонија и за 2019 година ( за еден месец) ќе бидат потребни  13.200.000 денари.

V. СКРАТЕНА ПОСТАПКА ЗА ДОНЕСУВАЊЕ НА ЗАКОН
Со оглед на тоа што не се работи за обемен и сложен закон, согласно  член 170 од Деловникот на Собранието на Република Македонија („Службен весник на Република Македонија“ бр. 91/08 и 119/10), се предлага овој закон да се донесе по скратена постапка.

Предлог - закон за младински додаток 
Член 1

Со овој закон се уредува остварување на правото на младински додаток,  постапката, условите и висината, за исплата   на младински додаток на младо лице на возраст до 23 години. 
Член 2

Целта на овој закон е поттикнување на младите лица  да се вклучат на пазарот на труд во производствена  дејност, а преку финансиската поддршка да се обезбеди вработување на подолг временски период и подобрување на нивната економска положба.
Член 3
Одделни изрази употребени во овој закон го имаат следново значење:

1) „Младо лице“ во смисла на овој закон е физичко лице на возраст до 23 години со минимум завршено средно образование кое по основ на вработување и самовработување во производствена дејност е опфатено со задолжително социјално осигурување во Република Северна Македонија согласно Законот за придонеси од задолжително социјално осигурување, како и физичко лице на возраст до 23 години со минимум завршено  средно образование на кого земјоделската дејност му е единствено занимање и кое остварува приход по основ на вршење на земјоделска дејност и е обврзник за пресметка и уплата на придонес/и од  задолжително социјално осигурување, согласно Законот за придонеси од задолжително социјално осигурување;

2) „Младински додаток“ е месечен додаток кој се исплатува од Буџетот на Агенцијата за вработување Република Северна Македонија (во натамошниот текст: Агенцијата)  на трансакциска сметка на младото лице;

3) „Претежна производствена дејност“ во смисла на овој закон е  дејност на работодавачот од класите поврзани со производство  согласно Националната класификација на дејности Рев.2.  
Член 4
Младински додаток може да користи младо лице кое ги исполнува следните услови :

· е опфатено со задолжително социјално осигурување по основ на вработување кај работодавач или самовработување со претежна производствена  дејност;
· е вработено во приватна агенција за вработување и е отстапено на работа кај работадавач со претежна производствена дејност или 
· е опфатено  во задолжително социјално осигурување како  индвивидуален земјоделец.

Член 5

 Младински додаток се исплатува доколку на младото лице му е исплатена плата и придонеси од задолжително социјално осигурување од работодавачот, односно самовработеното лице во постапка и во рок утврден со закон, освен за индивидуалниот земјоделец за кои додатокот се исплатува по извршена уплата на придонес/и од задолжително социјално осигурување согласно закон врз основа на обезбедени податоци од Управата  за јавни приходи.
Член 6

Листата со класите во кои се содржани производствени дејности од Националната класификација на дејности Рев.2, ја утврдува министерот надлежен за работите од областа на трудот. 

Член 7
             (1) Младинскиот додаток изнесува 3.000 денари за полно работно време, на кој се плаќа данок на личен доход  и се исплатува еднаш месечно на трансакциската сметка на младото лице најдоцна до 25-ти во месецот за претходниот/ите месец/и.

              (2) Правото на младински додаток младото лице го остварува по поднесено барање во надлежниот Центар за вработување, според место на живеење на младото лице, доколку младото лице ги исполнува условите утврдени со овој закон. 

(3) Агенцијата во постапката по барањето од ставот (2) на овој член по службена должност обезбедува податоци за исполнетост на условите од членот 4 од овој закон врз основа на евиденцијата на регистрирани пријави во задолжително социјално осигурување која Агенцијата ја води согласно закон.

(4) Податоците  за исполнетост на условите од членот 5 од овој закон за  исплатената плата на младото лице  од  работодавачот, Агенцијата ги обезбедува    по службена должност од Управата за јавни приходи.

(5) Агенцијата, податоците за претежната производна дејност  ги обезбедува по службена должност  од Централниот регистар на Република Северна Македонија, врз основа на евидентираната приходна (главна) шифра.
(6) Агенцијата податоците за лицата опфатени во задолжително социјално осигурување како индивидуални земјоделци ги обезбедува по службена должност од Фондот на  пензиското и инвалидското осигурување на Северна Македонија  и/или Фондот за здравствено осигурување на Република  Северна Македонија.

(7) Агенцијата податоците од ставовите (4), (5) и (6) на овој член ги озбедува збирно за сите поднесени барања еднаш месечно пред рокот утврден за исплата во ставот (1) на овој член. 
(8) Младинскиот додаток од став (1) на овој член се исплаќа до престанокот на задолжителното социјално осигурување по основ на вработување или самовработување, односно престанокот на задолжително социјално осигурување како индивидуален земјоделец,  а најмногу до навршени 23 години на младото лице.
(9) Агенцијата врши проверка на исполнетоста на условите за исплата по службена должност преку обезбедените податоци од став (4), (5) и (6) на овој член. 

(10) Формата и содржината на образецот на барањето од ставот (2) на овој член ги пропишува министерот надлежен за работите од областа на трудот во согласност со министерот за информатичко општество и администрација. 
Член 8
       (1) По барањето од членот 7 став (2) на овој закон,  надлежниот Центар за вработување донесува решение во рок од 30 дена од денот на поднесување на барањето.  

(2) На решението од ставот (1) на овој член може да се поднесе жалба во рок од 15 дена од денот на приемот на решението до Државната комисија за одлучување во управна постапка и постапка од работен однос во втор степен. 

Член 9
Надзор над примената на овој закон врши Министерството за труд и социјална политика. 
Член 10
(1) Подзаконскиот акт чие донесување е утврдено со овој закон ќе се донесе во рок од 15 дена од денот на влегувањето во сила на овој закон. 

(2) Листата од член 6 од овој закон ќе се утврди во рок од 15 дена од денот на влегување во сила на овој закон.

Член 11
Овој закон влегува во сила со денот на објавувањето во „Службен весник на Република Северна Македонија, а ќе се применува од 1 декември 2019 година до 30 ноември 2022 година.
ОБРАЗЛОЖЕНИЕ НА ПРЕДЛОГ ЗАКОНOТ  ЗА МЛАДИНСКИ ДОДАТОК
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ
Со членот 1 се предвидува дека со предложениот закон ќе се уреди висината, условите и постапката на остварување на правото на исплата на младински додаток на младо лице до 23 години. 

 Членот 2 ја утврдува целта на законот, а тоа  е поттикнување на младите лица  да се вклучат на пазарот на труд во производствена дејност, да ги задржат работните места во Република Северна Македонија,  а преку финансиската поддршка да се обезбеди вработување на подолг временски период и подобрување на нивната економска положба.

Во членот 3 се дефинираат одделните поими кои се употребуваат во законот. 

Членот 4 ги утврдува условите за стекнување со право на младински додаток, односно младинскиот додаток согласно предложениот закон ќе се исплаќа на млади лица до 23 години со завршено најмалку средно образование и кои се во работен однос и се опфатени со задолжително социјално осигурување во производствена дејност. Исто така, младински додаток ќе се исплаќа и на младите лица кои се отстапени кај работодавач- корисник од производствена дејност од страна на приватна агенција за вработување, како и на индивидуален земјоделец опфатен со задолжително социјално осигурување. 
Со членот 5 е предвидено дека младинскиот додаток ќе се исплаќа доколку е исплатена плата и придонеси од задолжително социјално осигурување од работодавачот, односно од  самовработеното лице.

 Член 6 предвидува утврдување на листа со класи согласно Националната класификација на дејности, во кои се опфатени производствени дејности.  
Во членот 7 е утврдена висината на младинскиот додаток,  постапката и начинот на исплата на истиот.   Имено, младинскиот додаток изнесува  3.000 денари месечно за полно работно време и на кој износ се плаќа и данок на личен доход, а постапката се започнува врз основа на поднесено барање од младото лице во надлежниот Центар за вработување. Податоците за исполнетоста на условите, Агенцијата ги обезбедува по службена должност збирно еднаш во месецот од Управата за јавни приходи, Централниот регистар на Република Северна Македонија, Фондот на  пензиското и инвалидското осигурување на Северна Македонија  и Фондот за здравствено осигурување на Република  Северна Македонија. Исплатата на младинскиот додаток се врши се додека младото лице е во задолжително социјално осигурување со исплата на плата, односно до навршување на 23 години старост.  Подзаконскиот акт за формата и содржината   на барањето, кое треба да го достави младото лице, ќе го пропише министерот надлежен за работите од областа на трудот во согласност со министерот за информатичко општество и администрација. 

Членот 8 го утврдува рокот за донесување на решение по поднесеното барање, како и рокот за поднесување  на жалба  по донесеното првостепено решение. 

Со членот 9 се утврдува надлежноста за вршење на надзор врз примента на предложениот закон, а тоа е Министерството за труд и социјална политика. 

Подзаконскиот  акт и листата  од членот 6 и рокот за нивно донесување се предвидени со членот 10. 

Одредбите на законот ќе започнат да се применуваат од 1 декември 2019 година.  
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби се меѓусебно поврзани и прават правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Предложениот текст на закон има за цел подобрување на економскиот стандард на вработените млади лица во производните дејности и поттикнување на економскиот раст и развој во Република Северна Македонија.

